
Spiunazh dhe sabotazh/ 31-vjecari britanik akuzohet se i kaloi Rusisé té dhéna pér fabrikat
e dronéve

~.Spiunazh dhe sabotazh/ 31-vjecari britanik akuzohet se i kaloi

Njé 31-vjegar nga Swindon, né jug té Anglisé, éshté paraqitur né gjykaté né Londér, pasi akuzohet se ka kaluar informacione pér fabrikat e prodhimit té dronéve te persona té

lidhur me inteligjencén ushtarake ruse.

Joshua Cammidge éshté akuzuar pér dy vepra penale né bazé té Ligjit britanik pér Siguriné Kombétare. Prokuroria e akuzon pér ndihmé ndaj njé shérbimi té huaj inteligjence dhe
pér pérgatitje pér kryerjen e njé akti sabotazhi. Sipas akuzave, Cammidge ka dérguar pamje nga Google Maps, ku kishte shénuar vendndodhjen e njé fabrike dronésh dhe katér

objekte té tjera qé lidhen me prodhimin e tyre né Swindon.

Prokurorét thoné gjithashtu se 31-vjecari kishte ofruar té kryente veté njé akt sabotazhi. Ai dyshohet se kishte kérkuar informacione pér njé pajisje qé mund té bllokojé sinjalet Wi-

Fi dhe se kishte vizituar personalisht disa prej objekteve.

Sipas Shérbimit té Prokurorisé sé Kurorés né Britani, informacionet dyshohet se i jané dhéné njé personi qé besohet t€ keté lidhje me té ashtuquajturin GRU Volunteer Corps, grup

qé autoritetet britanike e pérshkruajné si té kontrolluar nga shérbimi i inteligjencés ushtarake ruse, GRU.

Hetuesit thoné se veprimet e dyshuara kané ndodhur nga fundi i marsit deri né fillim té shtatorit té kétij viti. Frank Ferguson, prokuror i larté né sektorin e krimeve té rénda dhe

kundér terrorizmit, tha se vendimi pér ndjekjen penale u mor pas njé hetimi té kryer nga policia kundér terrorizmit.

Cammidge nuk pranoi té deklarohej né seancén e zhvilluar né Westminster Magistrates’ Court dhe u la né paraburgim. Céshtja éshté dérguar né Old Bailey, gjykata kryesore

penale e Londrés, ku ai pritet té paragitet sérish mé 25 shtator.

Rasti vjen né njé periudhé tensionesh té larta mes Britanisé dhe Rusisé. Marrédhéniet mes dy vendeve jané démruar prej vitesh nga raste té tjera, pérfshiré helmimin e Alexander

Litvinenkos né vitin 2006 dhe sulmin me agjent nervor né Salisbury né vitin 2018 ndaj ish-oficerit rus Sergei Skripal.

Britania éshté njé nga mbéshtetéset kryesore evropiane té& Ukrainés qé prej pushtimit rus té vitit 2022. Ndérkohé, Swindon éshté kthyer né njé gendér té réndésishme pér prodhimin

e dronéve ushtaraké né Britani, duke e béré zonén me interes té vecanté pér autoritetet e sigurisé.

